
				ఈ పుట అచ్చుదిద్దబడ్డది



		
ఇగ్గతి యిప్పుడైన, మఱియెట్లుగ కౌఁగిట నుండనేర్తువో?

దగ్గిన నూడుముక్కు వనితా, యెటుతుమ్మిన నిల్వ నేరుచున్.

	ఉ.	
సిగ్గునఁ గొంకు చుంటివొకొ చిన్నవయస్సునుజేసి వెన్కకున్

తగ్గుచు నుంటినో? చతురతన్, మఱియున్ మురిపించు చుంటివో

మొగ్గును జూపుచుంటివొకొ! ముద్దియ, మత్కృత మైన దెద్దియో

యెగ్గు ఘటిల్లెనో! దయవహింపుము, దోసిలియొగ్గి వేడితిన్.

	ఉ.	
గుట్టును నేనుదాచనని కొంకుచునుంటివో? చుట్టులైన, నే

నొట్టును బెట్టుకుందు వినుమో చెలి, నామది కా కాముఁడమ్ములన్

గట్టిగ త్రవ్విచూచినను గన్పడకుండెడి లోతునందు నేఁ

బెట్టి, భవత్స్వరూపమును బ్రీతినిగాంచెద దైవసాక్షిగన్.

	మ.	
నెలఁతా, కాళ్ళరుగఁగ నేఁ దిరిగితి, నిల్వంబడఁగా, నదే

నిలజుంటింజుమి నిల్వుబత్తెముగ, నే నిద్రింపనే లేదు రా

త్ప్రులయం, దిట్లుగ నాశ్రయించినను, నాతోఁ బల్కునుంబల్క, విం

దలిబాధన్ సగమేని పడ్డయెలన్, స్వర్గంబె సాధింపనౌ.

	ఉ.	
రోజున కొక్కరీతిని సరోజముఖీ, చరియించుచుందు, న

వ్యాజకృపావిశేషము నొకప్పుడు చూపెద, నొక్కయప్పు డే

దే జగడంబు పెట్టుకొని యొద్దకునైనను జేరనీయ, వ

న్నా! జవరాండ్రచిత్తగతులన్న, క్షణక్షణముల్ నిజంబుగన్.

	ఉ.	
సమ్మతి నీకు లేదని నిటమ్ముగఁదోఁచిన లేదటంచు స్ప

ష్టమ్ముగఁ జెప్పకుండ ననుఁ జంపగ నేటికి, చెప్పినంత, ప్రే

మ మ్మొదవింపఁగాఁగలుగు మందులు మ్రాకులు నెల్లఁ దెచ్చి వ

శ్య మ్మొనరించుకొందు వనజాస్య, యవశ్యముగాఁగ నిన్నికన్.

	శా.	
అంగీకారములేనిచోఁ దెలుపరాదా? పామునున్ చావకుం

డగాఁ, గఱ్ఱయు సైతమున్ విరుగకుండగా నిటేలా? ప్రసూ

నాంగీ, నీనిరపేక్ష తెల్పఁగనే, నిన్నర్థించుకష్టంబు నా

కుం గోపంబును జూపుకష్టమిఁక నీకు, గల్గకుండుంగదా.

